
GOUVÈNÈ CUOMO ANONSE AMERICAN AIRLINES DAKÒ POU L AMELYORE SITIYASYON ANPWAYE JAN 

PORT AUTHORITY MANDE LI A 

 

Gouvènè Andrew M. Cuomo te anonse jodi a American Airlines dakò ak kondisyon Port Authority New 

York ak New Jersey mete pou l ogmante salè epi degaje l pou peye konje pou anpwaye li yo nan 

ayewopò JFK ak LaGuardia nan Vil New York.  

 

“Jodi a, nou kontan anonse American Airlines pran yon bon desizyon atravè akò li bay pou l byen peye 

anpwaye sa yo kap travay di nan ayewopò JFK ak LaGuardia,” te deklare Gouvènè Cuomo. “Ane sa, n ap 

fè gwo envestisman pou amelyore de ayewopò ki gen plis aktivite nan eta a, epi sa pral posib sèlman lè 

anpwaye kap fè yo mache chak jou yo resevwa salè yo merite. Sou non plis pase yon milye anpwaye ki 

pral benefisye akò sa, mwen felisite American Airlines pou mezi enpòtan sa li pran.” 

 

Michael Minerva, Vis Prezidan American Airlines pou Afè Gouvenman ak Ayewopò, te di konsa, 

“American Airlines ak American Eagle Airlines bay patenarya nou an ak Port Authority New York ak New 

Jersey enpòtans, epi nou apresye gwo travay ak sèvis anpwaye ap bay kliyan nou yo chak jou. Atravè 

mezi pou amelyore salè, n ap ogmante angajman nou pou kreye travay nivo entènasyonal.” 

 

Nan dat 27 janvye, Direktè Egzekitif Port Authority, Patrick Foye, te voye yon lèt bay Direktè Jeneral kat 

gwo konpayi avyon – Delta, JetBlue, American ak United airlines – kap opere nan ayewopò JFK ak 

LaGuardia pou mande pi bon salè ak avantaj san pèdi tan pou anpwaye yo. Demann sa valab pou 8.000 

travayè nan de ayewopò yo. Klikle isit la pou li lèt la.  

 

Akò ki jwenn ak American Airlines lan respekte tout demann Direktè Egzekitif Foye te prezante yo. Dapre 

kondisyon akò a, American Airlines pral travay ak vandè li yo nan New York pou mete $1 sou salè alè pou 

anpwaye sa yo ki sou kontra kap fè $8 rive $9 lè, epi pral ogmante salè rive $10.10 lè disi lane 2015 pou 

tout anpwaye LGA ak JFK. Anplis, American Airlines pral travay pou garanti anpwaye resevwa salè Martin 

Luther King Jr. Day a epi vandè bay salè retwoaktif pou konje ki te gen nan mwa ki sot pase a.  

